
CLÁR AN ÁBHAIR

Alt

1. Leasú ar alt 4 den Acht um Aoisliúntas na Seirbhíse Poiblí (Forálacha Ilghnéitheacha), 2004

2. Gearrtheideal, comhlua agus tosach feidhme

Na hAchtanna dá dTagraítear

Acht an Gharda Síochána, 2005 (Uimh. 20)

Acht do leasú an Achta um Aoisliúntas na Seirbhíse Poiblí (Forálacha Ilghnéitheacha),
2004; agus do dhéanamh socrú i dtaobh nithe gaolmhara.

[28 Feabhra 2018]

Achtaítear ag an Oireachtas mar a leanas:

Leasú ar alt 4 den Acht um Aoisliúntas na Seirbhíse Poiblí (Forálacha Ilghnéitheacha),
2004

1. Leasaítear alt 4 den Acht um Aoisliúntas na Seirbhíse Poiblí (Forálacha
Ilghnéitheacha), 2004 trí na fo-ailt seo a leanas a chur leis:

“(4) Ní choiscfidh aon ní san alt seo duine, a bhfuil 55 bliana d’aois slánaithe
aige nó aici ach atá faoi bhun 60 bliain d’aois, a cheapadh, de réir Acht
an Gharda Síochána, 2005, mar iontrálaí nua sa Gharda Síochána chun
céim Choimisinéir an Gharda Síochána nó Leas-Choimisinéir an Gharda
Síochána.

(5) I gcás go ndéanfar duine a luaitear i bhfo-alt (4) a cheapadh, ansin—

(a) beidh feidhm ag fo-ailt (1)(b), (2) agus (3) maidir leis an duine más
ceapachán chun céim Choimisinéir an Gharda Síochána an ceapachán,
agus

(b) beidh feidhm ag fo-ailt (1)(b) agus (2) maidir leis an duine más
ceapachán chun céim Leas-Choimisinéir an Gharda Síochána an
ceapachán.”.

Gearrtheideal, comhlua agus tosach feidhme

2. (1) Féadfar an tAcht um Aoisliúntas na Seirbhíse Poiblí (Leasú), 2018 a ghairm den
Acht seo.

(2) Féadfar na hAchtanna um Aoisliúntas na Seirbhíse Poiblí (Forálacha
Ilghnéitheacha), 2004 agus 2018 a ghairm den Acht um Aoisliúntas na Seirbhíse
Poiblí (Forálacha Ilghnéitheacha), 2004 agus den Acht seo, le chéile.

(3) Tiocfaidh an tAcht seo i ngníomh cibé lá nó laethanta a cheapfaidh an tAire
Caiteachais Phoiblí agus Athchóirithe le hordú nó le horduithe i gcoitinne nó faoi
threoir aon chríoch nó foráil áirithe agus féadfar laethanta éagsúla a cheapadh
amhlaidh chun críoch éagsúil nó le haghaidh forálacha éagsúla.


